
Yu Xap'unaj Karta yu Ts'oqlhi ni
Pedro

Ni Pedro jamastak'ay yu talhakapu'an ni Jesu-
cristo
1 Kit'in, kPedro, ixtamalagachan ni Jesucristo
kunita. Aniy klats'ogniyau ni uxiknan yu tus
t'ikl p'ut'auk'avilanant'ik xalakat'un Ponto, Gala-
cia, Capadocia, Asia ali Bitinia. 2 Yu vananaj
maqancha ni kimPay Diosk'an talaksakcha'an. Va
najun Ix'Espiritu katamakan ni ixnavin k'a'unt'ik.
Talaksakcha'an para ka'alasmakt'ik ni Jesucristo
y para katacha'amaj'anin mintalagalhink'an kun
ixjak'alna. Va ayaj katamapaynin ni Dios y oxam-
aktaun katamakan.

T'aunau pakxan'inin ni Cristo

3 Va kato'oyakal ni Dios yu ixPay
kiJalhachimo'onuk'an Jesucristo. = Yucha ayaj
kintamapaynin y xlhiyucha kintamakan para
katsukuchoqoo sast'i. = Chuncha kintamakan
por kujchoqol ni Jesucristo tejkan ixnitacha.
Chuncha va tacha taylhaaniyaucha ixpakxan'ika.
4 Chuncha ni Dios tama'anitan ancha lakt'iyan yu
kataxtagniyan. Yu kataxtaqniyan, yucha jantu
lay mi'ojoy y jantu lay xqalilin y jantu lay puch'iy.
> Chavay por lhak'ap'up'inat'ik ni Dios, yucha
tapulhistak'anixtap'asta paralay k'alaqt'axt'ut'ik.
Chuncha lay kala'a'it'ik ni ox jatsukunti yu
talhilkama'anitan. Yucha k'amasunik'anapitik
tejkan xaputamaktanacha kuna'.

6  Xlhiyucha ni uxiknank'an ayaj
lhi'ach'ant'a'uyat'ik mas chavaycha lay ka'alil
pulhuu maqganlgajnati. 7 Milhakapu'atk'an
va tacha oro. Ts'anqay kamap'ukal laka
jikmi para kalaqts'intanukal incha va lagsaval
0ro. Chavay milhakapu'atk'an yu tayaniy
maqanlqgajnati apalay xtapal xajantu yu oro
yu lay mi'ojoy. Chuncha milhakapu'atk'an
kaxajtachal para ox kalaqts'ink'anapitik,
laj'ay kamak'ak'anapitik y kat'o'oyak'anapitik
tejkan kaminchoqoya' ni Jesucristo. 8 Yucha
ach'aniyat'ik mas jantu laqgts'inat'ik. Mas
jantuka' laqts'inat'ik, va lhak'ap'up'inat'ik.
Ayaj ox lhi'ach'ant'a'uyat'ik tus jantucha
p'ast'ak'at'ikcha tacha lay k'alhich'ivinint'ik. 9 Ox
xajachal milhakapu'atk'an, va kalaqtaxtuya'
milhitsukunuk'an.

10 Ni lapanakni yu maqancha ixtalagpute'ey
ixchivinti Dios tejkan jantuka' ixmin Jesucristo,
yu'uncha ixtalhichiviniy yu kintaxtaqniyan Dios
por ixjamapayninti. Va ixtamispaputun y ayaj
ixtalakxkajuy tacha kintapumalaqtaxtuyan
ni Dios. 11 Mas jantuka' ixmin ni Cristo,
ix'Espiritu ixtanun la ixjatsukuntik'an ni anchanu
lapanakni. Xlhiyucha ixtalhichiviniy ni Cristo
yu Dios kamalagachaya'. Vachu' ixtalhichiviniy
yu ixmaganlqgajnati ni Cristo yu kalhitapasaya'
ali ix'ayaxtu yu astan kalaqa'iya'. Pero ayaj
ixtamispaputun ta'ayucha kuna' y tavanancha

chuncha kuna'. 12 Ni Dios lakmak'atsanil ni
jantu katapaxtogniya' ni anchanu' chivinti yu

ixtalagpute'ey, va kijnank'an kintapaxtogniyan
astan. Ni anchanu' chivinti yu ixtalagqpute'ey ni

yu'uncha, va yu chavaycha lagp'ut'e'enik'ant'ik.
Talagpute'enitan lapanakni yu ox chivinti
kun ixtap'asta ni Espiritu Santo yu minchal
lakt'iyan. Tus ixmayulnin Dios ixtak'atsaputun
yu naunputun anchanu' chivinti.

Ni Dios kintajunta'iyan ni kalhitsuku'ojoo yu ox
la kimputsukuk'an

13 Xlhiyucha  kak'ats'ajts'uk'ut'ikcha 1la
mijatapastak'atk'an, va ox k'alhist'ajk'ant'ik.
Vamun  kap'akxan'itik yu laj'loxi  yu
kintaxtagniyan ni Dios tejkan kaminchoqoya'
ni Jesucristo. 14 K'a'unt'ik tacha jas'at'an yu
ox taqalasmaknan. Jantucha Kk'amak'at'ik
yu tacha ixmak'ap'ut'unat'ik tejkan jantuka'
ixmisp'ayat'ik ni Dios. 15 Ox kat'i'ukxunt'ayat'ik
tacha ixlapanakni Dios. Dios lhit'aun'ojoy
ix'oxixtu y yucha tajunta'in. 16 Va ts'ogkanta
ta'an Dios najun: “Kalhits'uk'u'ot'ik yu ox
la metsukuntik'an tacha kit'in klhit'aun'ojoy
ki'oxixtu.”

17 Va t'ach'ivinanat'tk ni Dios tacha
mimPayk'an. Yucha va agstanchun

lagts'intanuy ixputsukuk'an tachun ni lapanakni.
Xlhiyucha magqsk'iniy Kkat'o'oyat'ik tejkan
t'''ukxunt'ayayat'ik ni aniy lakamunukpa', tacha
jantu aniy machaqan k'a'unt'ik. 18 Chuncha
tacha ixt'i''ukxuyanant'ik, mimputsukuk'an jantu
xtapal kaval, vamun yu tamalanin mepayank'an
maqancha. Uxiknan Kk'ats'ayat'ik ni Dios
tamalaqtaxtun ni anchanu' putsuku. Jantu
katamalaqtaxtun kun oro nisin plata, 19 va
talhimalaqtaxtun ixjak'alna ni Cristo yu ayaj

ixtapal. Yucha va tacha sas'at'a borrego yu
jantu tu'uchun ts'anganiy y jantu kalhitsukul
tu'uchun yu jantu ox. Va mogslanikanta ni
Dios tacha taun lapaxkan. 20 Tejkan vananaj
jantuka' ix'alin ni lakamunukpa' ni Dios naul ni
Cristo kalhimaqgxtaqgkalcha. Pero tus chavaycha
kilatachil para uxiknan. 21 Va por yucha
lhak'ap'up'int'at'ik ni Dios. Yucha majkujuchoqol
Jesucristo tejkan ixnitacha ex ay makachal
lakt'iyan. Xlhiyucha lhak'ap'up'inat'ik ni Dios,
vachu' p'akxan'it'at'ik yu kataxtagniyan.

22 Chavaycha alasmakt'at'ikcha ni chivinti yu
lagsaval. Xlhiyucha ni Espiritu tapulaqcha'axtun
mintalaqalhink'an la metsukuntik'an. Chuncha
lagsaval lap'axk'ayat'ik tacha ox t'alagaunin.
Magsk'iniy  kalap'axk'at'ik  kun  tachun
melhanutk'an ali tachun mintap'astak'an.
23 Uxiknan va sast'i ts'uk'uch'o'ot'ik, jantucha
por ixtap'astak'an lapanakni yu mi'ojoy. Va
ts'uk'uch'o'ot'ik por ixchivinti Dios yu jantu
aqgtaun mi'ojoy. Yucha lhit'ajun tap'asta y t'ajun
mas va tavanancha. 24 La ixchivinti Dios najun:
Tachun ni lapanakni va tacha javan tajunita.
Tachun ix'ayaxtuk'an va tacha xaxanti.

Nijavan va xlo'a y patajuy yu xaxanti.

25 Pero ixchivinti Dios alinta mas va tavanancha.
Yucha ni ox chivinti yu lagp'ut'e'enik'ant'ik.

1 Xlhiyucha k'amak'aun'ot'ik tachun
yu jalaktu'unti kun tachun jamakanunti.
Jantu k'alamak'anit'ik t'uy ukxpu'. Jantu
ka'akch'ip'int'ik y jantu Kk'alaklk'anant'ik.

2 Va tacha lakst'uniy s'at'an yu ta'uputun
ists'ik'itk'an, vachu va chun kamisp'ap'ut'unt'ik
ixchivinti Dios yu lagsaval. @ Va yucha lay
kapu'aynl milhakapu'atk'an, ex chuncha
lay k'alaqt'axt'ut'ik. 3 Va k'ats'ayat'ikcha ni
Jalhachimo'onu' Jesucristo, yucha va la qal'ox
kun uxiknan.

Ni Cristo va tacha chiyux yu kujta
4 Kat'alak'anunit'ik ni Jesus. Yucha va kujtacha

y va tacha taun chiyux yu xaputayan chaqa'.

Jantu katalaga'il ni lapanakni pero ni Dios

laksaklhi tacha yu ayaj xtapal. 5 Ex chuncha

Dios katamakayan tacha agataun chaqga' ta'an

vil ix'Espiritu, ancha Kk'at'anuyapitik tacha

xachiyuxin ni chaqa'' Chuncha ka'unapitik

tacha yu lapanakni yu tatapatsaniy Dios.

K'amogslaniyapitik metsukuntik'an tacha taun

lapaxkan yu kalaqga'iya' ni Dios por yu makal

Jesucristo. 6 Xlhiyucha va ts'ogkanta ta'an Dios

najun:

Tejkan tamakay chaqga', tamamay lagataun
chiyux yu xaputayan.

Vachu chuncha k'ulay qayntaun lapanaki yu
kit'in klaksaktacha la kimputaulan yu Sion
junkan.

Yucha kamakaya' yu apalay ay lhitapatsa.

Yu katalhakapu'ana' jantu aqtaun katatamax-

aniya'.
7Xlhiyucha para uxiknan yu lhak'ap'up'inat'ik,
va ayaj xtapal ni Cristo. Pero yu jantu

talhakapu'an, yu'uncha talhitapasay tacha
ts'ogkanta la ixchivinti Dios:

Mas yu xamakanan chaqga' jantu katalaqa'il ni
chiyux,
pero ni anchanu chiyux val xaputayan.
8 Vachu ts'ogkanta:

Yucha va taun chiyux yu aystuk'unun y magqalqo-
sunun.
Yu'uncha tataqalqosa va porjantu tagalasmat'a ni

chivinti. Dios naul ni chuncha katatapasal.

Ixlapanakni Dios tajunita

9 Pero uxiknank'an va ogxlaqgtaun lapanakni
yu Dios talaksaktan. T'ap'ats'aniyat'ik yu ay
Jalhachimo'onu Dios tacha kuras. Oxicha
alint'at'ik kun Dios. Ixlapanakni Dios unt'at'ik,
para lay Kk'alagp'ut'e'et'ik yu ay axtognu'
yu makal ni Dios. Yucha tajunta'in ta'an
ixvilanant'ik laka puts'isni' para Kk'at'anut'ik
ta'an la k'us matunkunita ixmaklku. 10 P'unaj
jantu  ixlapanakni Dios k'a'unt'ik  pero
chavaycha va ixlapanakni unt'at'ikcha. Jantu
ixmap'aynik'anat'ik pero chavaycha Dios
tamapaynitancha.

Ox kats'uk'ut'ik tapatsaninin Dios

11 Uxiknan yu  klapaxkayau, jantu
xalapanakni aniy lakamunukpa' Kk'a'unt'ik.
Klatapayniniyau jantu k'amak'at'ik axtognu' yu
mak'ap'ut'unat'ik la milakatunajk'an. Anchanu'
axtognu' talaqgalhiniyan metsukuntik'an.
12 Ox kat'i'ukxunt'ayayapitik kun yu jantu
talhakapu'an. Ex chuncha mas tamanuniyan
jalaklkanti, lay talaqts'in ni ox yu mak'ayat'ik. Ex
ay katamakaya' Dios ni anchanu' julchan tejkan
kamina' puxkaulaqts'ini' ni lapanakni.

13 Kat'o'oyat'ik tachun ni lapanakni
yu talhichimo'oyan, va chuncha najun
kiJalhachimo'onuk'an. Mas va yu ay
xajalhachimo'onu' aniy lakamunukpa' 14 0 mas
va yu lakst'uniy jalhachimo'onun. Yu'uncha
jamalaqachakanta para katamamaqanlqajnival
yu talaktu'unun y para katato'oyal yu ox tamakay.
15 Va chuncha najun ni Dios, ni k'amak'at'ik
yu laj'loxi. Ex chuncha saq k'alakmak'at'ik
yu laktontos yu talhichiviniy yu jantu
tamalaqgasiy. 16 Oxamaktaun kat'i'ukxunt'ayat'ik,
pero jantu oxamaktaun k'a'unt'ik para
kalakt'u'ununt'ik. Kat'i'ukxunt'ayat'ikcha tacha
ix'ogxtamatin ni Dios. 17 Kat'o'oyat'ik tachun ni
lapanakni. Kap'axk'at'ik mint'alagaunink'an.
Kat'alhaunit'ik ni Dios. Kat'o'oyat'ik ni ay
jalhachimo'onu' aniy lakamunukpa'.

Tacha maqanlqajnal ni Cristo

18 Ogxtamatin ka'alasmakt'ik mi'ukxtink'an.
Kat'o'oyat'ik yu lajgal'oxin, vachu' kat'o'oyat'ik
mas yu talaktu'unun. 19 Tejkan taxtagniyan
maqganlqgajnati mas jantu tapaxtoqniyan, incha
mak'ayat'ik kuenta ni Dios y ox ma'ant'agniyat'ik,
ex ni Dios ox talaqts'inan. 20 Pero incha
mak'ayat'ik yu jantu ox ex jantu tu'uchun ixtapal
kaval mas ma'ant'agniyat'ik. Va tapaxtogniyan
maqanlqgajnati. Pero incha mak'ayat'ik yu laj'oxi
y ma'ant'agniyat'ik maqanlgajnati ex yucha ox
laqgts'in ni Dios. 21 Va xlhiyucha ni Dios tajunta'in.
Ni Cristo maqanlgajnal por kijnan, y yucha
magsk'inly kalaqts'ixtuu.  Kat'i'ukxunt'ayat'ik
tacha ixti'ukxuntayay ni yucha. 22 Yucha jantu

tu'uchun talagalhin kamakal. Jantu aqtaun
kalaklkanal. 23 Va laktu'ukal pero yucha jantu
kalaktu'uchoqol. Mas tamamaqanlqgajnival pero
jantu tu'uchun kapumagsvanal. Va tamaqgxtaqnil
la ixtamaka' ni Dios yu tachun ox la'oxiy. 24 Yucha
lha'an'ol kintalaqalhink'an la ixlakatunaj tejkan
nil laka kurus. Chuncha ni talagalhin jantucha
apalay kalhitsukul tap'asta la ketsukuntik'an.
Ex lay ox kati'ukxuntayau la ketsukuntik'an.
Va magqanlqajnal ni yucha, xlhiyucha uxiknan
palay unch'o'ot'ik. 25 Uxiknan ix'unt'at'ik va
tacha borregos yu ta'ogspalajtsukuy. Chavaycha
t'asp'ikt'at'ikcha para Kk'at'ap'int'ik yu ox
Xalhistakna' borregos. Yucha ox talhistakniyan
metsukuntik'an.
3

Tacha kataputsukul yu lakxtuklanin

1Vachu uxiknan xanatin yu lakxt'uklat'at'ikcha
ka'alasmakt'ik mixapayk'an. Ex chuncha mas
lati jantuka' taqasmat'a ixchivinti Dios lay
kama'alha'at'tk para katalhakapu'al. Jantu
kama'alha'at'ik kun chivinti, vamun por
mimputsukuk'an, 2 tejkan talaqgts'inan ni ox
ts'uk'uyat'ik y t'o'oyananat'ik. 3 Milhapa'ink'an
jantu kaval vamun yu milhilakatayk'an ali
mija'oqlnutk'an ali yu oro o yu laqch'iti yu la
laglhuu. 4 Yu milhapa'ink'an kaval yu jantu
mi'ojoy, yu ka'alil ixpulakna la melhanutk'an,
yu oX magantaulna' y oxamaj'ay. Va yucha
ni Dios laqts'in tacha ayaj ixtapal kaval.
5 Chuncha ixtalhilakatayay ni =xanatin yu
magancha ixtat'ajun. Ox ixtalhakapu'an Dios,

va ixtaqalasmat'a ixapayk'an. 6 Chuncha ni Sara
ixqalasmat'a ni ixapay Abraham y ixjuniy tacha
ix'ukxtin. Uxiknan va tacha Sara unt'at'ik incha
mak'ayat'ik yu laj'oxi y jantu kat'alhanant'ik.

7Vachu va chun uxiknan yu xapaynin unt'at'ik,
lajqal'oxin k'a'unt'ik kun mixanatik'an kun ox jat-
apastak'ati. Ox kat'o'oyat'ik mixanatik'an tacha
gayntaun yu jantu lagap'as kaval. Va kun
yu'uncha la'a'iyat'ik ni ox jatsukunti yu tax-
taqniyan Dios. Chuncha k'amak'at'ik para jantu
kats'anqal yu sk'iniyat'ik Dios.

Tamaqanlqajnan mas tamakay yu ox
8  Aniy tamaktaycha yu klajunau.
Mintachunk'an magsk'iniy ch'antaun k'a'unt'ik
la mejatapastak'atk'an y ox k'alamap'aynit'ik.
Kalap'axk'at'ik tacha t'alagaunin, lajgal'oxin
k'a'unt'ik y kamalak'at'unik'ant'ik. 9 Incha
jantu ox tamakaniyan, ex jantu magqsk'iniy
k'alakmasp'iknich'o'ot'ik yu jantu ox. Incha ta-
laktu'uyan jantu magqsk'iniy k'alakt'u'uch'o'ot'ik,
va kask'init'ik Dios yu laj'oxi la ixjatsukuntik'an.
Ni Dios tajunta'in uxiknan para k'ala'a'it'ik yu
laj'oxi. 10 La ixchivinti Dios najun:
Yu lhitsukuputun achati, yu najun ka'alil yu
laj'oxi la ixjatsukunti,
yucha magqsk'iniy kalhistaklhi ixkil para jantu
kachivinil yu jantu ox,
jantu maqsk'iniy kakiltaxtul yu jamakanunti.
11 Maqgsk'iniy kamakauntijlal yu jantu ox y ka-
makal yu laj'oxi.
Ts'angay kapuxkaul tas lay laqalaj'ox
katalat'ataulal kun yu alati.

12 Ni Jalhachimo'onu ox jalaklhistak'a yu
jalaqts'in tacha ox lapanakni.

Ox lajgasmakniy tejkan task'in tu'uchun.
Pero jantu ox jalaqts'in yu talaktu'unun.

13 ¢Ta'ayucha katamakaniyan yu jantu laj'oxi
incha vamun mak'ap'ut'unat'ik yu laj'oxi? 14 Pero
incha tu'uchun k'alhit'ap'asat'ik por mak'ayat'ik
yu 0X, ex kala'a'iyapitik yu ox la metsukuntik'an.
Xlhiyucha jantucha Kkat'alhaunit'ik matichun,
jantu kat'alhanant'ik. 15 K'at'o'oyat'ik ni Dios
tacha miJalhachimo'onuk'an la melhanutk'an.
Listujcha k'a'unt'ik para lay k'a'alht'iyanant'ik
tejkan talhisakmiyan vali'iycha p'akxan'iyat'ik
ni Dios. Pero Kk'amalak'at'unik'ant'ik vy
kat'o'oyanant'ik tejkan alht'iyananat'ik.
16 K'amak'at'ik kuenta ni jantu k'alhits'uk'ut'ik
laqtaqal. Ex chuncha mas talaktu'uyan y
tamuk'aniyan laqtaqal, katalaqts'ina' ni ox
t'i'ukxuyanant'ik kun Cristo.  Xlhiyucha va
x'amank'an katalhitamaxaniya' ixchivintik'an.
17 Incha Dios najun ni k'ama'anl'ajnant'ik, kaval
por mak'ayat'ik yu ox, jantu por mak'ayat'ik yu
jantu ox.

18 Vachu chun ni Cristo va aqtauncha magan-
lqajnal por kintalagalhink'an, yu ox lapanaki nil
por Kkijnan yu jantu ox juntau para lay ox kat-
sukuu kun Dios. Va maqnikal la ixlakatunaj pero
majkujuchoqokal la ixlhitsukunu'. 19 Chuncha la
ixlhitsukunu'lagkilagpute'enil ta'an lakch'ikanta
ixlhitsukunuk'an ni lapanakni yu ixtanitacha.
20Va yu'uncha yu jantu ixtagalasmaknan magan-
cha tejkan Dios vananaj ixmaqanvil tejkan Noé

ixt'ajun makana' ni ay barco. Va yucha tapulaqg-
taxtul vamun gayntsajin lapanakni, va taxajchal
tejkan jalagmixnil kun xkan. 21 Ni anchanu' xkan
va tacha ni aqchaj'auti yu chavaycha pulaqtax-
tuyau. Yu aqchaj'auti jantu vamun ixcha'aka
kilakatunajk'an kaval. Va masuy ni jantucha
kintamuk'aniyan laqtaqgal y chuncha sk'iniyau
Dios. Kujchoqol ni Jesucristo, va xlhiyucha
lagtaxtuyau. 22 Va pataxtuchoqol lakt'iyan y
chavay villa ixlhijakanaj kimPay Diosk'an. Ancha
laklhichimo'oy tachun ixmayulnin Dios kun xal-
hachimo'onun lakt'iyan y tachun yu talhit'ajun
tap'asta.

4

Ox K'at'ap'ats'anit'ik Dios kun ixtap'asta

1 Ni Cristo maqanlgajnal la ixlakatunaj
por kijnan. Ex xlhiyucha vachu va chuncha
kaval  mijatapastak'atk'an  tacha  yucha.
Qayntaun lapanaki yu maganlgajnantacha
la ixlakatunaj jantucha maqtaqalhininputun.
2 Chuncha jantucha k'amak'at'ik axtognu'
tacha yu tamakaputun yu vali'iy lapanakni. Va
k'amak'ap'utunt'ik yu lhinajun Dios. 3 Chavaycha
tapasatacha ni julchan tejkan ixmak'ayat'ik yu
tamagamay yu jantu talhakapu'an. Ixmak'ayat'ik
yu ixmak'ap'ut'unat'ik la milakatunajk'an.
Ayaj ixmagqt'a'alhinanat'ik, ixt'a'ap'ayat'ik.
Ixp'inat'ik k'ataninin ta'an va taxtuj ixlayat'ik,
ixt'agxt'o'at'ik ta'an la ox ixt'a'ap'ayat'ik.
Ixt'o'oyayat'ik antivas yu jantu ts'unly ox
kataval. 4 Chavaycha jantucha lakt'a'uxap'inat'ik

yu jantu talhakapu'an ta'an ayaj tamakay
axtognu' yu jantu oxX. Xlhiyucha tus vak
tamagqats'anqayan, va talaktu'uyan. 5 Pero
yu'uncha kataxtaqya' kuentas kun Dios. Yucha
va listujcha para kalakmuk'anil ixlaqgtaqalk'an
ni lapanakni, mas yu takujta o mas yu tanitacha.
6 Xlhiyucha ni ox chivinti vachu lagpute'enikal
lapanakni yu chavay tanitacha. Yu'uncha va
ixlakmuk'anikanta laqtaqal por yu ixtamakata la
ixlakatunajk'an. Pero va ixlagpute'enikantacha
ni ox chivinti para lay katakujchoqol Ila
ixlhitsukunuk'an tacha najun ni Dios.

7 Lakamintacha ni julchan tejkan tachun
kami'oya'. Xlhiyucha ox k'alakp'ast'aknant'ik,
va kats'uk'ut'ikcha sk'inin Dios. & Yu apalay
magqsk'iniy va ox k'alap'axk'at'ik. Yu japaxkanti
pumalagmixikan lhuvaj talagalhin. 9 Ox
k'alala'a'it'ik la minchaqak'an kun achati, jantu
kat'al'aunt'ik. 10 Ni uxiknank'an por gqayntamin
xt'agnik'ant'ik tap'asta para pulhuu lhitapatsa
yu lay p'ut'ap'ats'aniyat'ik ni Dios. Ex chuncha
ox k'alap'u'aqt'ay'uch'o'ot'ik. 11 Chavay incha
matichun xtaqnikanta para lay ox kachivinil,
ex yucha magqgsk'iniy kalagpute'el yu najun
Dios. Incha matichun xtagnikanta para lay ox
ka'aqtayjunul, yucha maqgsk'iniy ka'aqtayjunul
kun ixtap'asta Dios. Chuncha tachun yu
mak'ayat'ik va por yucha la ay kamakakal ni
Dios la metsukuntik'an por ch'antaun unt'at'ik
kun Jesucristo. Vamun yu' paxtogniy ay
kamakakal, yucha lhit'ajun tachun tap'asta mas
va tavanancha kaval, jantu aqtaun katamaktaya'.
Va chuncha kavalcha.

Tamaqanlqajnan yu ch'antaun tajunita kun
Cristo

12 Uxiknan yu  klapaxkayau, jantu
vak kak'ats'ant'ik por yu maqganlgajnati
yu lhit'ap'asayat'ik, mas kaval tacha

jikmi.  Va chuncha tapaxtoqniyan. 13 Va
k'alhi'ach'ant'a'ut'ik  ni  t'ama'anl'ajnanat'ik
ni Cristo. Ex chuncha k'alhits'uk'uyapitik
lhuu achati tejkan kaminchoqoya' y katasuya'
ix'ayaxtu. 14 Tejkan talhilaktu'uyan ni
lapanakni por lhak'ap'up'inat'ik ni Cristo va
k'alhi'ach'ant'a'ut'ik.  Ix'Espiritu ni Dios kun
chux ix'ayaxtu va alintacha kun uxiknan.
[Yu'uncha talaktu'uy Dios pero uxiknan la ay
mak'ayat'ik.] 15 Incha majk'ats'ayat'ik ex jantu
kaval por kamaqgninint'ik, ka'alhavanant'ik,
k'alakt'u'ununt'ik, o k'at'ap'aknut'ik ta'an jantu
tapaxtogniyan. 16 Incha majk'ats'ayat'ik por
misp'ak'anat'ik tacha ixlapanakni Cristo, ex jantu
k'alhimaxanant'ik. Va ay k'amak'at'ik ni Dios por
misp'ak'anat'ik tacha ixlapanakni Cristo. 17 Va
chilcha ni julchan tejkan Dios kintamuk'aniyan
maqanlqajnati para kagasmaknau. Ex
incha chuncha kintaxtagniyan ni kijnan yu
lhakapu'anau, ¢tas kunacha para lapanakni
yu jantu taqalasmat'a yu ox ixchivinti Dios?
18 Ayaj lhita'ay talaqtaxtuy mas ni lapanakni
yu oXx tato'oyay Dios. (Ex tas katapasayacha yu
jantu tato'oyay ali yu tamaqtagalhinin? 19 Ex
chuncha incha Dios najun ni kamajk'atsau,
ex katamagxtagniu la ixtamaka' ni Dios yu
kintamakan, yucha lay Kk'alhak'ap'up'inin.
Magqsk'iniy kataylha'au makanan yu laj'oxi.

Ni Pedro jalagxaqalay yu xalaj'aynin

1 Klatapayniniyau uxiknank'an yu xalaj'aynin
unt'at'ik.  Kit'in vachu' xa'ay kunita y vachu
klaqts'il tacha maqanlqajnal ni Cristo. Vachu'
klaqts'il ix'ayaxtu yu katasuya'. Ni anchanu
ayaxtu ch'antaun kajkat'alaga'iya' yu alati yu tal-
hakapu'an. 2 Qayntaun xalhistakna' borregos
ox laklhistak'a yu paxtogniy. Vachu chun uxik-
nank'an k'alhist'akt'ik ixlapanakni Dios yu tapax-
togniyan. Jantu kaval por mimagqltask'initk'an,
va por mi'achatk'an, jantu por k'alha'ap'ut'unt'ik
tumin, k'at'ap'ats'at'ik kun tachun laqga achati.
3 Jantu lagatap'asta k'alaglhich'imo'ot'ik. Ox
kaval mimputsukuk'an para lay katalaqts'i'in yu
alati. 4 Ex tejkan kachinchoqoya' yu xa'ay Jal-
histakna', kala'a'iyapitik milhilhajatk'an. Yucha
tacha taun korona yu ayaj ox yu jantu aqtaun
mi'ojoy.

> Chavay vachu wuxiknan yu ts'alanka'
unt'at'ik, ka'alasmakt'ik yu  xalaj'aynin.
Kamalak'at'unik'ant'ik siya uxiknan. Va
ts'ogkanta:
Ni Dios jantu jalaga'iy yu ay tak'atsan.
Va ayaj jalakmapayniy yu jamalakat'unikan.
6 Xlhiyucha k'amalak'at'unik'ant'ik la ixtamaka'
ni Dios yu Ilhit'ajun tachun tap'asta, ex la
ay katamakayan tejkan kachina' xajulchan.
7 K'amak'auni'ot'ik ni Dios tachun vyu
tapastak'uyan, yucha va ox talhistak'an.

8 K'alakp'ast'aknant'ik y k'alakp'uk'ujt'ikcha.
Yu mint'alaxkayak'an va yu agmogxnu'. Yucha

ti'ukxuyal tacha taun pukilt'asajtsukunu' maqtali'
yu lakxkajuy qayntaun yu lay ka'u'ol. 9 Jantu
kaxt'agnit'ik lakatin para lay kalagpuslhi.
Kat'ayanit'ik kun milhakapu'atk'an. K'ats'ayat'ik
ni vachu va chun tat'ajun maganlgajnan
mint'alagaunink'an ta'akchun ni lakamunukpa'.
10 Tejkan ma'anl'ajnanat'ik taun panch'ix ex ni
Dios katala'oxiyan. Kataxtaqniyan tap'asta la
milhakapu'atk'an para lay ox kat'aylhip'int'ik
y ox kata'ulayan. Kun yucha minchal tachun
japaxkanti y yucha tajunta'itan por Jesucristo
para lay kala'a'it'ik ix'ayaxtu yu jantu aqtaun
kami'oya'. 11 Va yucha ay kamakakal y
kalhachimo'onul mas va tavanancha kaval, jantu
aqtaun katamaktalcha. Va chuncha kavalcha.

Ni Pedro Jamastak'achoqoy

12 Silvano yu kilagajk'an, yucha vas
ukxpu'anta la ixlhakapu'ati.  Yucha ts'oqlhi
ni anily Kkinchivinti. Klamalagachaniyau
ni aniy chivinti para klaxtagniu tap'asta la
milhakapu'atk'an. Vachu para k'ak'ats'at'ik ni
lagsaval kintamapayniyan ni Dios. Chuncha ox
kat'aylhip'int'ik. 13 Tamastak'ayan ixlapanakni
ni Dios yu aniy tavilanal laka putaulan yu
tacha Babilonia junita. Vachu ni Marcos
yu tacha kints'al junita tamastak'ayan.

14 K'alamast'ak'at'ik =~ kun  xakiltastuknuti
japaxkanti. Oxamaktaun k'a'unt'ik tachun

uxiknan yu ixlapanakni Jesucristo unt'at'ik. Va
chuncha kaval.

